
საქმე№3ბ/2072-17

საქმე№ 330310017001669799

გ ა ნ ჩ ი ნ ე ბ ა
საქართველოს სახელით

08 იანვარი, 2018 წელი ქ.

თბილისი

თბილისის სააპელაციო სასამართლოს

ადმინისტრაციულ საქმეთა პალატა

მოსამართლე: გიორგი ტყავაძე

სხდომის მდივანი: ნათია ზანდუკელი

აპელანტი – საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა სამინისტრო

წარმომადგენელი: ე---------–-–---–-

მოწინააღმდეგე მხარე – ე-–-----------–--------

წარმომადგენელი:ლ-------------–--

დავის საგანი - ინდივიდუალური ადმინისტრაციულ-სამართლებრივი

აქტის ბათილად ცნობა, ახალი ინდივიდუალური ადმინისტრაციულ-

სამართლებრივი აქტის გამოცემის დავალება

გასაჩივრებული გადაწყვეტილება - თბილისის საქალაქო სასამართლოს

ადმინისტრაციულ საქმეთა კოლეგიის 2017 წლის 30 მაისის

გადაწყვეტილება

1.1 აპელანტის მოთხოვნა - თბილისის საქალაქო სასამართლოს

ადმინისტრაციულ საქმეთა კოლეგიის 2017 წლის 30 მაისის

გადაწყვეტილების გაუქმება და ახალი გადაწყვეტილების მიღებით

სარჩელის დაკმაყოფილებაზე უარის თქმა

გასაჩივრებული გადაწყვეტილების დასკვნებზე მითითება:

გასაჩივრებული გადაწყვეტილების სარეზოლუციო ნაწილი

ე-–-----------–--------ს სარჩელი დაკმაყოფილდა; ბათილად იქნა ცნობილი

საქართველოს ოკუპირებული ტერიტორიებიდან იძულებით

გადაადგილებულ პირთა განსახლებისა და ლტოლვილთა სამინისტროს 2-

---–-–--------------------------------- ადმინისტრაციულ-სამართლებრივი აქტი;

საქართველოს ოკუპირებული ტერიტორიებიდან იძულებით

გადაადგილებულ პირთა განსახლებისა და ლტოლვილთა სამინისტროს

დაევალა გამოსცეს ახალი ადმინისტრაციულ-სამართლებრივი აქტი ე-–-------

----–--------ს ოჯახის გრძელვადიანი საცხოვრებლი ფართით

უზრუნველყოფის შესახებ.

დასკვნები ფაქტობრივ გარემოებებთან დაკავშირებით:

2.1. ე-–-----------–-------- არის საქართველოს ოკუპირებული ტერიტორიიდან

იძულებით გადაადგილებული პირი - დევნილი, რომელზეც გაცემულია

იძულებით გადაადგილებული პირის - დევნილის მოწმობა. ე-–-----------–------

--ს ოჯახი, (რეგისტრაციის ნომერი №0--------) მონაცემთა ბაზის მიხედვით,

დევნილად რეგისტრირებულია ქ. თ---–--–-------------------------------------–-------------

----ში.

2.2. ე-–-----------–--------მ 2016 წლის 15 აპრილს შეავსო განაცხადი

საცხოვრებელი ფართის მიღების თაობაზე ქ. თ---–--–- მდებარე ობიექტზე.

სამინისტრომ ე-–-----------–--------ს დევნილ ოჯახს, კრიტერიუმების

გათვალისწინებით, წინასწარი შეფასებით მიანიჭა 6.5. ქულა, მათ შორის,

სოციალურ კრიტერიუმში - 3.5 ქულა (ქირა - 1.5 ქულა, სიღარიბის

მაჩვენებელი - 2 ქულა), მძიმე საცხოვრებელი პირობები არ შეესაბამება

მინიმალურ საცხოვრებელ პირობებს - 3 ქულა.

2.3. ე-–-----------–--------მ, 2016 წლის 8 ივლისს და 14 ივლისს, მინიჭებული

ქულების კორექტირებისა და მისი ოჯახის შესაბამისი ფართით

დაკმაყოფილების შესახებ განცხადებებით მიმართა საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტროს. განმცხადებელი

უთითებდა ოჯახის მფლობელობაში გადაცემულ ფართში არსებულ მძიმე

სოციალურ-საყოფაცხოვრებო პირობებზე. ასევე, დამატებით წარადგინა

მეუღლის ორსულობის დამადასტურებელი ცნობა - 01.10.2016წ. ორსულის

გასინჯვის ფურცელი, ამონაწერი სოციალურად დაუცველი ოჯახების

მონაცემთა ერთიანი ბაზიდან, საქართველოს თავდაცვის სამინისტრო

შეიარაღებული ძალების გენერალური შტაბის მიერ გაცემული ცნობა№0--
---.

2.4. დადგენილია, რომ სსიპ ლევან სამხარაულის სახელობის სასამართლო

ექსპერტიზის ეროვნული ბიუროს მიერ 2----–-–------------------ მომზადდა №0---

----- დასკვნა, რომლითაც ირკვევა, რომ ქ. თ---–--–----------------------------ში

მდებარე ორსართულიანი №2 კორპუსის ტექნიკური მდგომარეობა მწვავე

ავარიულია. შენობის ძირითადი კონსტრუქციების საერთო ფიზიკური

ცვეთა აღემატება 70%-ს და არსებული სახით შენობის ექსპულატაცია

დაუშვებლად არის მიჩნეული.

2.5. ე-–-----------–--------მ 2016 წლის 10 ოქტომბერს სსიპ ლევან სამხარაულის

სახელობის სასამართლო ექსპერტიზის ეროვნული ბიუროს მიერ

მომზადებული საექსპერტო დასკვნის გადაცემისა და გრძელვადიანი

საცხოვრებელი ფართის მიღების შესახებ განაცხადის ქულათა ჯამის

კორექტირების განცხადებით მიმართა საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა სამინისტროს.

ე-–-----------–--------ს, ზემოაღნიშნული განცხადების პასუხად, სამინისტროს

2016 წლის 08 ნოემბრის №0------------- წერილით ეცნობა, რომ სოციალური

მომსახურების სააგენტოს მიერ მინიჭებული ქულათა რაოდენობა

შეადგენს 2 (ორი) ქულას, ხოლო მეუღლის ორსულობის თაობაზე

წარდგენილ დოკუმენტთან დაკავშირებით, განმცხადებელს განემარტა,

რომ დევნილთა გრძელვადიანი საცხოვრებელი ფართით

უზრუნველყოფის კრიტერიუმები არ ითვალისწინებს ამ ფაქტის გამო

დამატებით ქულის მინიჭებას. საქართველოს თავდაცვის სამინისტროს

შეიარაღებული ძალების გენერალური შტაბის მიერ გაცემულ ცნობასთან

და აფხაზეთის სამხედრო პოლიციის სამმართველოდან ამონაწერთან

დაკავშირებით განმცხადებელს განემარტა, რომ კრიტერიუმში ,,ომის

ვეტერანი/ვეტერანები“ ქულის მინიჭება ხდება ვეტერანთა საქმეების

დეპარტამენტის მიერ, შესაბამისი საიდენტიფიკაციო ნომრით გაცემული

ომის ვეტერანის მოწმობის წარდგენის საფუძველზე. ამავე წერილით

განმცხადებელს გადაეგზავნა სსიპ ლევან სამხარაულის სახელობის

სასამართლო ექსპერტიზის ეროვნული ბიუროს საექსპერტო დასკვნის

ასლი.

2.6. ე-–-----------–--------მ 2016 წლის 14 ნოემბერს საცხოვრებელი ფართით

დაკმაყოფილების შესახებ განცხადებით მიმართა საქართველოს

ოკუპირებული ტერიტორიებიდან იძულებით გადაადგილებულ პირთა

განსახლებისა და ლტოლვილთა სამინისტროს. სამინისტროს 2016 წლის 14

დეკემბრის №0------------- ადმინისტრაციულ - სამართლებრივი აქტით

განმცხადებელს ეცნობა, რომ დევნილთა გრძელვადიანი განსახლების

წესის საფუძველზე, კრიტერიუმების გათვალისწინებით და მისი ოჯახის

მიერ წარდგენილი ინფორმაციის შესაბამისად, მიენიჭა 6.5 ქულა, მათ

შორის, ქირა - 1.5 ქულა, სიღარიბის მაჩვენებელი - 2 ქულა, მძიმე

საცხოვრებელი პირობები - 3 ქულა. ასევე, განემარტა, რომ მისი ოჯახის

გრძელვადიანი საცხოვრებელი ფართით დაკმაყოფილების საკითხი

განიხილებოდა შემდეგ ეტაპზე.

2.7. საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა სამინისტროს

დევნილთა საკითხების შემსწავლელი კომისიის 2016 წლის 05 დეკემბრის

№1-- ოქმით დგინდება, რომ კომისიამ საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა მინისტრის 2013 წლის 09 აგვისტოს №320 ბრძანებით

დამტკიცებული დევნილთა გრძელვადიანი განსახლების წესის

შესაბამისად, განიხილა ქ. თ---–--–- შევსებული განცხადების საფუძველზე

მინიჭებული ქულების, ასევე, სსიპ ლევან სამხარაულის სახელობის

სასამართლო ექსპერტიზის ეროვნული ბიუროს მიერ მომზადებული

დასკვნების საფუძველზე, განიხილა ქ. თ---–--–-, ყველაზე მწვავე ავარიულ

მდგომარეობაში მყოფი 10 ნგრევადი ობიექტიდან დევნილ ოჯახთა

გრძელვადიანი განსახლების საკითხი.

დადგენილია, რომ კომისიაზე გატანილ 10 ნგრევად ობიექტში არ

შედიოდა ქ. თ---–--–----------------------------ში მდებარე ორსართულიანი №2

კორპუსი.

დევნილთა საკითხების შემსწავლელმა კომისიამ, გრძელვადიანი

საცხოვრებელი ფართებით დაკმაყოფილებაზე არასაკმარისი ქულის გამო

უარი უთხრა: 1. იმ დევნილ ოჯახებს, რომლებსაც, ოჯახის წევრთა

სულადობის გათვალისწინებით, ეკუთვნოდათ

ერთოთახიანი ბინა და წინასწარი შეფასებით მიენიჭათ 6 და ნაკლები

ქულა; 2. იმ დევნილ ოჯახებს, რომლებსაც, ოჯახის წევრთა სულადობის

გათვალისწინებით, ეკუთვნოდათ ოროთახიანი ბინა და წინასწარი

შეფასებით მიენიჭათ 8,5 და ნაკლები ქულა; 3. იმ დევნილ ოჯახებს,

რომლებსაც, ოჯახის წევრთა სულადობის გათვალისწინებით,

ეკუთვნოდათ სამოთახიანი ბინა და წინასწარი შეფასებით მიენიჭათ 6 და

ნაკლები ქულა; 4. იმ დევნილ ოჯახებს, რომლებსაც, ოჯახის წევრთა

სულადობის გათვალისწინებით, ეკუთვნოდათ ოთხოთახიანი ბინა და

წინასწარი შეფასებით მიენიჭათ 6 და ნაკლები ქულა.

დასკვნები სამართლებრივ გარემოებებთან დაკავშირებით:

სასამართლომ განმარტა შემდეგი:

2.8. საქართველოს ადმინისტრაციული საპროცესო კოდექსის 22-ე მუხლის

პირველი ნაწილის თანახმად, სარჩელი შეიძლება აღიძრას

ადმინისტრაციულ-სამართლებრივი აქტის ბათილად ცნობის მოთხოვნით.

საქართველოს ზოგადი ადმინისტრაციული კოდექსის მეორე მუხლის

პირველი ნაწილის ,,დ” პუნქტის თანახმად, ინდივიდუალურ

ადმინისტრაციულ-სამართლებრივ აქტად ჩაითვლება ადმინისტრაციული

ორგანოს მიერ ადმინისტრაციული კანონმდებლობის საფუძველზე

გამოცემული სამართლებრივი აქტი, რომელიც აწესებს, ცვლის, წყვეტს ან

ადასტურებს პირის ან პირთა შეზღუდული წრის უფლებებსა და

მოვალეობებს. ინდივიდუალურ ადმინისტრაციულ-სამართლებრივ აქტად

ჩაითვლება აგრეთვე ადმინისტრაციული ორგანოს მიერ მიღებული

გადაწყვეტილება მის უფლებამოსილებას მიკუთვნებული საკითხის

დაკმაყოფილებაზე განმცხადებლისათვის უარის თქმის შესახებ, ასევე

ადმინისტრაციული ორგანოს მიერ გამოცემული ან დადასტურებული

დოკუმენტი, რომელსაც შეიძლება მოჰყვეს სამართლებრივი შედეგი.

მოცემულ შემთხვევაში მოსარჩელე სადავოდ ხდის საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტროს 2016 წლის 14 დეკემბრის

№0------------- მიმართვას, რომლითაც თ---------------–--------- ეცნობა

გრძელვადიანი საცხოვრებელი ფართით უზრუნველყოფაზე უარი შესახებ.

სასამართლომ, ზემოაღნიშნული ნორმების შინაარსიდან გამომდინარე,

მიიჩნია, რომ გასაჩივრებული დოკუმენტი ინდივიდუალური

ადმინისტრაციულ-სამართლებრივი აქტია და საქართველოს

ადმინისტრაციული საპროცესო კოდექსის მეორე მუხლის პირველი

ნაწილის „ა“ ქვეპუნქტის შესაბამისად, დავის განხილვისას უნდა

შემოწმდეს მისი შესაბამისობა საქართველოს ზოგადი ადმინისტრაციული

კოდექსით დადგენილი აქტის გამოცემის მომწესრიგებელ შესაბამის

ნორმებთან, ასევე სხვა საკანონმდებლო თუ კანონქვემდებარე აქტების

დებულებებთან.

2.9. სასამართლომ განმარტა, რომ ,,საქართველოს ოკუპირებული

ტერიტორიებიდან იძულებით გადაადგილებულ პირთა - დევნილთა

შესახებ” საქართველოს კანონი ემყარება საქართველოს კონსტიტუციასა და

საერთაშორისო სამართლის საყოველთაოდ აღიარებულ პრინციპებს,

განსაზღვრავს დევნილის სამართლებრივ სტატუსს, პირისათვის დევნილის

სტატუსის მინიჭების, შეწყვეტის, ჩამორთმევისა და აღდგენის

საფუძვლებსა და წესს, დევნილის სამართლებრივ, ეკონომიკურ და

სოციალურ გარანტიებს, მის უფლებებსა და მოვალეობებს.

აღნიშნული კანონის მე-6 მუხლის პირველი პუნქტის თანახმად, იძულებით

გადაადგილებულ პირად – დევნილად ითვლება საქართველოს მოქალაქე

ან საქართველოში სტატუსის მქონე მოქალაქეობის არმქონე პირი,

რომელიც იძულებული გახდა დაეტოვებინა მუდმივი საცხოვრებელი

ადგილი იმ მიზეზით, რომ უცხო ქვეყნის მიერ ტერიტორიის ოკუპაციის,

აგრესიის, შეიარაღებული კონფლიქტის, საყოველთაო ძალადობის ან/და

ადამიანის უფლებების მასობრივი დარღვევის გამო საფრთხე შეექმნა მის

ან მისი ოჯახის წევრის სიცოცხლეს, ჯანმრთელობას ან თავისუფლებას

ან/და ზემოაღნიშნული მიზეზის გათვალისწინებით შეუძლებელია მისი

მუდმივ საცხოვრებელ ადგილზე დაბრუნება.

მითითებული კანონის მე-4 მუხლის „დ“ პუნქტის თანახმად, დევნილის

რეგისტრაციის ადგილი არის სამინისტროში არსებულ დევნილთა

მონაცემთა ბაზაში აღნიშნული დევნილის საცხოვრებელი ადგილი, სადაც

იგი დევნილობის პერიოდში დარეგისტრირდა, მიუხედავად ამ ადგილის

საკუთრების ფორმისა. ამავე მუხლის „ე“ პუნქტის თანახმად, დევნილის

ფაქტობრივი საცხოვრებელი ადგილი არის დევნილის მიერ დევნილობის

პერიოდში არჩეული საცხოვრებელი ადგილი, სადაც იგი რეგისტრაციის

გარეშე ფაქტობრივად ცხოვრობს. ამავე კანონის მე-13 მუხლის მე-3

პუნქტის თანახმად, საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

სამინისტრო საქართველოს კანონმდებლობის შესაბამისად

უზრუნველყოფს დევნილისათვის ამ კანონით განსაზღვრული უფლებების

განხორციელებას, იღებს ზომებს მისი უსაფრთხო და ღირსეული

ცხოვრებისათვის აუცილებელი სოციალურ-ეკონომიკური პირობების

შესაქმნელად.

სასამართლომ მიუთითა საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

მინისტრის 2013 წლის 9 აგვისტოს №320 ბრძანებით დამტკიცებულ

დევნილთა საცხოვრებლით უზრუნველყოფის წესზე, რომელიც ადგენს

„საქართველოს ოკუპირებული ტერიტორიებიდან იძულებით

გადაადგილებულ პირთა - დევნილთა შესახებ“ საქართველოს კანონის მე-3

მუხლის, მე-4 მუხლის „ნ“, „ო“ და „პ“ ქვეპუნქტების, მე-13 მუხლის მე-2

პუნქტისა და საქართველოს მთავრობის 2015 წლის 4 თებერვლის №127

განკარგულებით დამტკიცებული „იძულებით გადაადგილებულ პირთა –

დევნილთა მიმართ 2015-2016 წლებში სახელმწიფო სტრატეგიის

განხორციელების სამოქმედო გეგმის“ შესაბამისად, დევნილთა

საცხოვრებლით უზრუნველყოფის ღონისძიებების განხორციელების წესს.

აღნიშნული წესის პირველი მუხლის მეორე პუნქტის თანახმად, ეს

წესი ეფუძნება „საქართველოს ოკუპირებული ტერიტორიებიდან

იძულებით გადაადგილებულ პირთა - დევნილთა შესახებ“ საქართველოს

კანონს, საქართველოს კანონმდებლობას, გაეროს სახელმძღვანელო

პრინციპებს ქვეყნის შიგნით გადაადგილების შესახებ, საქართველოს

მთავრობის 2007 წლის 2 თებერვლის №47 განკარგულებით დამტკიცებულ

”იძულებით გადაადგილებულ პირთა – დევნილთა მიმართ სახელმწიფო

სტრატეგიასა” და საქართველოს მთავრობის 2015 წლის 4 თებერვლის №127

განკარგულებით დამტკიცებული „იძულებით გადაადგილებულ პირთა –

დევნილთა მიმართ 2015-2016 წლებში სახელმწიფო სტრატეგიის

განხორციელების სამოქმედო გეგმას“.

მითითებული წესი წესის მე-2 მუხლის „ბ“ პუნქტის თანახმად, დევნილთა

გრძელვადიანი საცხოვრებელი ფართით უზრუნველყოფა არის დევნილის

სტატუსიდან გამომდინარე, დევნილი ოჯახისათვის, სახელმწიფო

ორგანოების ან მუნიციპალიტეტების, საერთაშორისო, დონორი ან

ადგილობრივი ორგანიზაციების, ფიზიკური ან კერძო სამართლის

იურიდიული პირების მიერ განსახლების მიზნით, საცხოვრებელი ფართის

საკუთრებაში გადაცემა საქართველოს კანონმდებლობით დადგენილი

წესით.

აღნიშნული წესის მე-3 მუხლის პირველი პუნქტის თანახმად, დევნილთა

გრძელვადიანი საცხოვრებელი ფართით უზრუნველყოფის პროცესში,

კონკრეტული დევნილი ოჯახისათვის საცხოვრებელი ფართის

შეთავაზებაზე, მიღებული განცხადებების განხილვასა და

გადაწყვეტილების მიღებაზე პასუხისმგებელია ამ ბრძანების მე-5 პუნქტით

შექმნილი დევნილთა საკითხების შემსწავლელი კომისია.

სასამართლომ მიუთითა ამავე წესის მე-4 მუხლზე, რომლითაც

დადგენილია დევნილთა გრძელვადიანი საცხოვრებელი ფართით

უზრუნველყოფის კრიტერიუმები. კერძოდ, მე-4 მუხლის პირველი

პუნქტის თანახმად, გრძელვადიანი საცხოვრებელ ფართით

უზრუნველყოფის მიზნით, კონკრეტული საცხოვრებელი ფართის

შეთავაზებისას, კრიტერიუმების საფუძველზე, განისაზღვრება დევნილი

ოჯახების საჭიროებების პრიორიტეტულობა. კრიტერიუმების

გათვალისწინების პროცესის გამარტივების მიზნით, თითოეული

კრიტერიუმი ტოლია გარკვეული რაოდენობის ქულისა, რომლებიც

დევნილი ოჯახის საჭიროების შეფასებისას დაჯამდება. ქულები

მითითებულია კრიტერიუმების პრიორიტეტულობის საჩვენებლად.

დევნილ ოჯახს, რომელიც მეტ ქულას დააგროვებს, ენიჭება პრიორიტეტი.

ამავე მუხლის მე-3 პუნქტის თანახმად, დევნილთა საჭიროებების

პრიორიტეტულობის გათვალისწინებით, განისაზღვრება, თუ კონკრეტული

პროექტის შესაბამისად, გრძელვადიანი საცხოვრებელ ფართით

უზრუნველყოფის მიზნით, რა რიგითობით მოხდება საცხოვრებელი

ფართის შეთავაზება. მე-5 პუნქტის თანახმად კი, დევნილი ოჯახების

გრძელვადიანი საცხოვრებელი ფართით უზრუნველყოფის კრიტერიუმები

განსაზღვრულია ამ ბრძანების მე-3 პუნქტით დამტკიცებული

„საცხოვრებელით ფართით სარგებლობის შესაძლებლობის შეფასების

კრიტერიუმის“ №4 დანართისა და „სოციალური კრიტერიუმის“ №5

დანართის შესაბამისად.

მითითებული მუხლის მე-8 პუნქტის „ა“ ქვეპუნქტის შესაბამისად,

გრძელვადიანი საცხოვრებელი ფართით უზრუნველყოფის პროექტ(ებ)ის

შესაბამისად, დევნილთა გრძელვადიანი საცხოვრებელი ფართით

უზრუნველყოფის ღონისძიების განხორციელებისას, კომისია

უფლებამოსილია პრიორიტეტი მიანიჭოს და ამ მუხლის მე-5 პუნქტში

მოცემული კრიტერიუმების გარეშე განახორციელოს იმ დევნილი ოჯახების

გრძელვადიანი საცხოვრებელი ფართით უზრუნველყოფა, რომლებიც

ცხოვრობენ სიცოცხლისათვის ან ჯანმრთელობისათვის მომეტებული

საფრთხის შემცველ ნგრევად და/ან საცხოვრებლად უვარგის

მართლზომიერ მფლობელობაში გადაცემულ საცხოვრებელ ფართობში

(ყოფილ დევნილთა კომპაქტურად განსახლების ობიექტში). ამგვარი

ობიექტების მდგომარეობა უნდა დასტურდებოდეს სამინისტროს ან

კონკრეტული კომპაქტურად განსახლების ობიექტში მაცხოვრებელი

დევნილი ოჯახების დაკვეთით მომზადებული შესაბამისი საექსპერტო

დასკვნით.

მოცემულ შემთხვევაში უდავოა, რომ მოსარჩელე არის იძულებით

გადაადგილებული პირი - დევნილი, რომელსაც მინიჭებული აქვს

დევნილის სტატუსი და სამოქმედო გეგმიდან გამომდინარე, არ არის

დაკმაყოფილებული საცხოვრებელი ფართით, დევნილთა გრძელვადიანი

საცხოვრებელი ფართით უზრუნველყოფის ღონისძიებების ფარგლებში.

შესაბამისად, აღნიშნული პირისათვის არსებობს, დევნილის სტატუსიდან

გამომდინარე, საცხოვრებელი ფართის საკუთრებაში გადაცემის

შესაძლებლობა, საქართველოს კანონმდებლობით დადგენილი წესით.

საქმის მასალებით დადგენილია, რომ თ---–--–-, ჭ--------------------. ,-----------–--–--,

კორპ. №2-ში მდებარე ბინა №1- წარმოადგენს მოსარჩელის, როგორც

დევნილის სტატუსის მქონე პირის, დროებითი რეგისტრაციის ადგილს.

მხარეთა შორის, ასევე, სადავო არ არის მოსარჩელის ოჯახის

ზემოაღნიშულ მისამართზე ფაქტობრივად ცხოვრების ფაქტი. სსიპ ლევან

სამხარაულის სახელობის სასამართლო ექსპერტიზის ეროვნული ბიუროს

2016 წლის 29 სექტემბრის№0-------- დასკვნით დგინდება, რომ ქ. თ---–--–------

----------------------ში მდებარე №2 კორპუსის ტექნიკური მდგომარეობა მწვავე

ავარიულია, შენობის ძირითადი კონსტრუქციების საერთო ფიზიკური

ცვეთა აღემატება 70%-ს და არსებული სახით შენობის ექსპულატაცია

დაუშვებლად არის მიჩნეული.

მოპასუხე ადმინისტრაციული ორგანოს პოზიციის თანახმად, მართალია,

დადგენილ ფაქტობრივ გარემოებას წარმოადგენს მოსარჩელის ოჯახის

მომეტებული საფრთხის შემცველ ობიექტში ცხოვრების ფაქტი, თუმცა

აღნიშნული საფუძვლით მისი საცხოვრებელი ფართით დაკმაყოფილება

ვერ მოხდებოდა, ვინაიდან თ---–--–-, ჭ---------------------ში, ,-----------–--–--,

მდებრე კორპუსი №2 წარმოადგენს დევნილთა კომპაქტური განსახლების

ობიექტს და შესაბამისად, აღნიშნული ობიექტიდან დევნილი ოჯახების

გამოყვანა უნდა განხორციელდეს ერთდროულად, მხოლოდ თ---------------–----

----- ოჯახს ვერ მიენიჭებოდა პრიორიტეტი.

სასამართლომ განმარტა, საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

მინისტრის 2013 წლის 9 აგვისტოს №320 ბრძანებით დამტკიცებული

დევნილთა საცხოვრებლით უზრუნველყოფის წესის მე-4 მუხლის მე-8

პუნქტით კომისია აღიჭურვა დისკრეციული უფლებამოსილებით -

პრიორიტეტი მიანიჭოს და ამ მუხლის მე-5 პუნქტში მოცემული

კრიტერიუმების გარეშე განიხილოს დევნილი ოჯახის გრძელვადიანი

განსახლების საკითხი ამავე მუხლით დადგენილ შემთხვევებში.

დისკრეციული უფლებამოსილების განხორციელების კანონიერებაზე

მსჯელობისას სასამართლომ უნდა გამოიკვლიოს რამდენად

დასაბუთებულია ადმინისტრაციული ორგანოს მიერ საკითხის შერჩეული

გადაწყვეტა, რაც თავის მხრივ, უნდა ეფუძნებოდეს საქმეზე ფაქტების

ობიექტურ გამოკვლევა-დადგენა-შეფასებას. სასამართლო ამოწმებს არა

შერჩეული გადაწყვეტილების მიზანშეწონილობას, არამედ მის

კანონიერება-დასაბუთებულობას, ადმინისტრაციულმა ორგანომ უნდა

დაასაბუთოს, რომ მიღებული გადაწყვეტილება ყველაზე მისაღები იყო

არსებული შესაძლებლობებიდან.

სასამართლოს მოსაზრებით, მოპასუხის პოზიცია შესაძლოა

გამართლებული ყოფილიყო იმ შემთხვევაში, თუ თავად სამინისტრო

მოახდენა ნგრევადი ობეიქტიდან გარკვეული ოჯახების ფართით

უზრუნველყოფის საკითხის ინიცირებას. მოცემულ შემთხვევაში კი

საკითხი ინიცირებული იყო მოსარჩელის მიერ, მოსარჩელემ მიმართა

სამინისტროს განცხადებით და მოითხოვა, სიცოცხლისათვის საშიშ

ობიექტში ცხოვრების გამო, საცხოვრებელი ფართით დაკმაყოფილება.

შესაბამისად, იმ პირობებში, როდესაც დადასტურებულია მოსარჩელის

ოჯახის ცხოვრება სიცოცხლისათვის ან ჯანმრთელობისათვის მომეტებული

საფრთხის შემცველ ნგრევად ობიექტში, ასევე, საკითხი ინიცირებულია

დევნილი ოჯახის მიერ, სამინისტროს მითითება მხოლოდ იმ გარემოებაზე,

რომ კომპაქტური განსახლების ნგრევად ობიექტში მცხოვრები დევინილი

ოჯახების ფართით დაკმაყოფილება უნდა განხორციელდეს

ერთდროულად, ვერ იქნება მიჩნეულია საკმარის დასაბუთებად იმისა, რომ

მიღებული გადაწყვეტილება ყველაზე მისაღები იყო არსებული

შესაძლებლობებიდან. სასამართლომ მიიჩნია, რომ მოპასუხეს

პრიორიტეტი უნდა მიენიჭებინა ე-–-----------–--------ს დევნილი ოჯახისათვის

და უზრუნველეყო მათი გრძელვადიანი საცხოვრებელი ფართით

დაკმაყოფილება, ვინაიდან ოჯახი ფაქტობრივად ცხოვრობს რეგისტრაციის

ადგილზე, მომეტებული საფრთხის შემცველ ობიექტში და სხვა

თავშესაფარის არქონის გამო, მეტად საჭიროებს განსახლებას.

2.10. საქართველოს ადმინისტრაციული საპროცესო კოდექსის 32-ე მუხლის

პირველი ნაწილის შესაბამისად, ამ კოდექსის 22-ე მუხლში აღნიშნულ

სარჩელთან დაკავშირებით სასამართლო უფლებამოსილია გამოიტანოს

გადაწყვეტილება ადმინისტრაციული აქტის ბათილად ცნობის შესახებ თუ

ადმინისტრაციული აქტი ეწინააღმდეგება კანონს და ის პირდაპირ და

უშუალო (ინდივიდუალურ) ზიანს აყენებს მოსარჩელის კანონიერ

უფლებას, ან ინტერესს ან უკანონოდ ზღუდავს მას. ამავე კოდექსის 33-ე

მუხლი ადგენს, რომ თუ ადმინისტრაციულ-სამართლებრივი აქტის

გამოცემაზე უარი კანონს ეწინააღმდეგება ან დარღვეულია მისი გამოცემის

ვადა და ეს პირდაპირ და უშუალო (ინდივიდუალურ) ზიანს აყენებს

მოსარჩელის კანონიერ უფლებას ან ინტერესს, სასამართლო ამ კოდექსის

23-ე მუხლში აღნიშნულ სარჩელთან დაკავშირებით გამოიტანს

გადაწყვეტილებას, რომლითაც ადმინისტრაციულ ორგანოს ავალებს,

გამოსცეს ადმინისტრაციულ-სამართლებრივი აქტი.

სასამართლომ აღნიშნა, რომ ადმინისტრაციულ-სამართლებრივი აქტის

ბათილად ცნობის საფუძვლები რეგლამენტირებულია საქართველოს

ზოგადი ადმინისტრაციული კოდექსის მე-601 მუხლით, რომლის პირველი

ნაწილი ადგენს, რომ ადმინისტრაციულ-სამართლებრივი აქტი ბათილია,

თუ იგი ეწინააღმდეგება კანონს, ან არსებითად დარღვეულია მისი

მომზადებისა ან გამოცემის კანონმდებლობით დადგენილი სხვა

მოთხოვნები. ამავე მუხლის მე-2 ნაწილის თანახმად, ადმინისტრაციულ-

სამართლებრივი აქტის მომზადების ან გამოცემის წესის არსებით

დარღვევად ჩაითვლება ადმინისტრაციულ სამართლებრივი აქტის

გამოცემა ამ კოდექსის 32-ე 34-ე მუხლით გათვალისწინებული წესის

დარღვევით ჩატარებულ სხდომაზე ან კანონით გათვალისწინებული

ადმინისტრაციული სახის დარღვევით, ანდა კანონის ისეთი დარღვევა,

რომლის არარსებობის შემთხვევაში მოცემულ საქმეზე მიღებული

იქნებოდა სხვაგვარი გადაწყვეტილება.

ზემოაღნიშნული გარემოებების გათვალისწინებით, სასამართლომ

მიიჩნია, რომ გასაჩივრებულ ინდივიდუალურ ადმინისტრაციულ-

სამართლებრივ აქტში ასახული კონკრეტული ურთიერთობის მოწესრიგება

არ შეესაბამება მისი გამოცემის სამართლებრივ საფუძვლებს და

წინააღმდეგობაში მოდის მოცემული ურთიერთობის მარეგულირებელ

სამართლებრივ ნორმებთან. შესაბამისად, ბათილად უნდა იქნას ცნობილი

საქართველოს ოკუპირებული ტერიტორიებიდან იძულებით

გადაადგილებულ პირთა განსახლებისა და ლტოლვილთა სამინისტროს

2016 წლის 14 დეკემბრის N0------------- ადმინისტრაციულ-სამართლებრივი

აქტი და საქართველოს ოკუპირებული ტერიტორიებიდან იძულებით

გადაადგილებულ პირთა განსახლებისა და ლტოლვილთა სამინისტროს

უნდა დაევალოს ახალი ადმინისტრაციულ-სამართლებრივი აქტის

გამოცემა ე-–-----------–--------ს ოჯახის გრძელვადიანი საცხოვრებელი

ფართით უზრუნველყოფის შესახებ.

3. საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა

სამინისტროს სააპელაციო საჩივრის ფაქტობრივი და

სამართლებრივი საფუძვლები:

აპელანტის განმარტებით, 2016 წლის 15 აპრილს, ე-–-----------–--------მ

(დამისამართებული: ქ--------–------------------------------------------–---- კორპ. N2"

(ორგანიზებული 0--------) საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

სამინისტროში შეავსო განაცხადი გრძელვადინი საცხოვრებელი ფართით

დაკმაყოფილების თაობაზე ქ. თ---–--–- მდებარე ობიექტზე (განაცხდის NT----

-), ოთხ სულზე, მეუღლესთან (ლ-------------–-- N0-------- (ორგანიზებული)

შვილთან (გ-------–-----–--------) და დედასთან (მ-------------------) ერთად.

სამინისტრომ განიხილა ე-–-----------–--------ს და მისი ოჯახის განაცხადი

გრძელვადიანი საცხოვრებელი ფართით დაკმაყოფილების თაობაზე.

წინასწარი შეფასებით მას მიენიჭა 6,5 ქულა. ქირა - 1.5 ქულა; სიღარიბის

მაჩვენებელი - 2 ქულა; მძიმე საცხოვრებელი პირობები - 3 ქულა.

დადგინდა, რომ განმცხადებლის დედას - მ-------------------ს გააჩნდა

სასოფლო-სამეურნეო დანიშნულების მიწის ნაკვეთი შენობა-ნაგებობით,

მისამართზე ქ. თ---–-------–----------–------ რომელიც 201- წლის 19 ოქტომბერს

გაასხვისა ზ-------------------ზე.

ვინაიდან მონიტორინგის ჯგუფს გადამოწმების მიზნით გადაეცა იმ

დევნილი ოჯახების განაცხადები, რომელთა წინასწარი შეფასებით

მინიჭებული ქულების რაოდენობა იყო 9 და მეტი, ე-–-----------–--------ს

განაცხადი არ იქნა განხილული კომისიაზე. ხოლო ქალაქ თ---–--–-,

ოროთახიანი ბინებით დაკმაყოფილდნენ ის დევნილი ოჯახები,

რომლებმაც დააგროვეს 10 და მეტი ქულა.

აპელანტის განმარტებით, დევნილთა გრძელვადიანი საცხოვრებელი

ფართით უზრუნველყოფა ხორციელდება საქართველოს მთავრობის 2015

წლის 04 თებერვლის N127 განკარგულებით დამტკიცებული "იძულებით

გადაადგილებულ პირთა დევნილთა მიმართ 2015-2016 წლებში

სახელმწიფო სტრატეგიის განხორციელების სამოქმედო გეგმის" და

საქართველოს ოკუპირებული ტერიტორიებიდან გადაადგილებულ პირთა,

განსახლებისა და ლტოლვილთა მინისტრის 2013 წლის 09 აგვისტოს N320

ბრძანების პირველი პუნქტით დამტკიცებული "დევნილთა გრძელვადიანი

საცხოვრებელი ფართით უზრუნველყოფის წესის" შესაბამისად.

"დევნილთა გრძელვადიანი საცხოვრებელი ფართით უზრუნველყოფის

წესი" ადგენს საცხოვრებელი ფართის მიღების თაობაზე განაცხადების

მიღებისა და მისი განხილვის წესს. ამავე წესით რეგულირდება დევნილთა

გრძელვადიანი საცხოვრებლით უზრუნველყოფის პროცედურა და

კრიტერიუმები.

თითოეული დევნილი ოჯახის განაცხადის შეფასება ხორციელდება

სამინისტროს მიერ მოპოვებული და დევნილი ოჯახის მიერ

წარმოდგენილი ინფორმაციის გათვალისწინებით, დევნილთა

გრძეევადიანი საცხოვრებელი ფართით უზრუნველყოფის კრიტერიუმების

საფუძველზე. შეფასების შედეგად, თითოეულ დევნილ ოჯახს,

ზემოაღნიშნული ინფორმაციის გათვალისწინებით, ენიჭება შესაბამისი

ქულა. ქულები მითითებულია კრიტერიუმების პრიორიტეტულობის

საჩვენებლად და იმ დევნილ ოჯახს, რომელიც სხვა დევნილ ოჯახებთან

შედარებით მეტ ქულას დააგროვებს, ენიჭება პრიორიტეტი.

დეპარტამენტის მიერ საცხოვრებელი ფართის მიღების თაობაზე

განაცხადების დამუშავება გულისხმობს შემდეგს:

ა) დეპარტამენტის სოციალურ საკითხთა და განსახლების სამმართველოს

საცხოვრებელი ფართის მიღების თაობაზე განაცხადის მიღების

განყოფილება ახდენს გასანაწილებელი ფართების დაკავების მსურველთა

განაცხადების მიღებას, ამ მუხლის მე-3 პუნქტის შესაბამისად

განსაზღვრული კონტინგენტიდან. განაცხადის შევსება ხდება

საცხოვრებელი ფართის მიღების თაობაზე განაცხადის მიღების

განყოფილების თანამშრომლის მიერ, რასაც ხელმოწერით ადასტურებენ

როგორც აღნიშნული განყოფილების თანამშრომლი, ისე დევნილი ოჯახის

ყველა სრულწლოვანი წევრი ან ოჯახის ერთ-ერთი წარმომადგენელი მასზე

კანონმდებლობით დადგენილი წესით ოჯახის სრულწლოვანი წევრების

მიერ მინიჭებული უფლებამოსილების საფუძველზე. გრძელვადიანი

საცხოვრებელი ფართით უზრუნველყოფისათვის დევნილი ოჯახის მიერ

ივსება ამ ბრძანებით დამტკიცებული დანართი №2 – „საცხოვრებელი

ფართის მიღების თაობაზე განაცხადის ფორმა“, დანართი №2-1 -

„საცხოვრებელი ფართის შესყიდვის თაობაზე განაცხადის ფორმა“ ან

დანართის №2-2 – „იპოთეკური სესხის დაფარვის თაობაზე განაცხადის

ფორმა“ და დანართი №3 – „საცხოვრებელი ფართის მიღების თაობაზე

კითხვარის ფორმა“, რომლებსაც უნდა ერთოდეს მასში მოცემული

ინფორმაციის დამადასტურებელი დოკუმენტაცია;

ბ) დეპარტამენტის სოციალურ საკითხთა და განსახლების სამმართველოს

საცხოვრებელი ფართის მიღების თაობაზე განაცხადის წინასწარი

შეფასების განყოფილება ახდენს საცხოვრებელი ფართის მიღების

თაობაზე განაცხადის, მასზე თანდართული დოკუმენტაციის,

საცხოვრებელი ფართის მიღების თაობაზე შევსებული კითხვარის, ასევე

მოპოვებული მონაცემების საფუძველზე, თითოეული დევნილი ოჯახის

მდგომარეობის შეფასებას კრიტერიუმებისა და საცხოვრებელი ფართის

სტანდარტების მეშვეობით, რის საფუძველზეც განყოფილების შესაბამისი

თანამშრომელი აფასებს, ავსებს და ხელმოწერით ადასტურებს მინისტრის

ინდივიდუალური ადმინისტრაციულ-სამართლებრივი აქტით

დამტკიცებულ განაცხადის შეფასების ფორმას. თუ აღნიშნული

განყოფილების მიერ განაცხადების შეფასებისას აღმოჩნდა, რომ დევნილის

მიერ წარმოდგენილი ინფორმაცია არის არსებითად მცდარი, რამაც

შეიძლება გავლენა იქონიოს ამ ქვეპუნქტით გათვალისწინებულ

შეფასებაზე, განაცხადი რჩება განუხილველი, რის თაობაზეც დევნილ

ოჯახს ეცნობება დევნილთა დეპარტამენტის უფროსის ან დეპარტამენტის

სოციალურ საკითხთა და განსახლების სამმართველოს უფროსის

დასაბუთებული წერილობითი აქტის მეშვეობით;

გ) ამ პუნქტის „ბ“ ქვეპუნქტით გათვალისწინებული წინასწარი შეფასების

დასრულების შემდგომ, დეპარტამენტი, წინასწარი შედეგების

სამინისტროს ვებ-გვერდზე გამოქვეყნების მიზნით, წინასწარი შეფასების

შედეგებს გადასცემს სამინისტროს შესაბამის სტრუქტურულ ქვედანაყოფს.

წინასწარი შედეგების გამოქვეყნებიდან 15 სამუშაო დღის ვადაში, დევნილ

ოჯახებს უფლება აქვთ სამინისტროში დამატებით წარმოადგინონ ამ

ბრძანებით გათვალისწინებული ინფორმაცია და დოკუმენტაცია,

რომელმაც შეიძლება გავლენა იქონიოს მათთვის მინიჭებული ქულებზე;

დ) ამ პუნქტის „გ“ ქვეპუნქტით გათვალისწინებული ღონისძიებების

განხორციელების შემდგომ, დეპარტამენტის სოციალურ საკითხთა და

განსახლების სამმართველოს საცხოვრებელი ფართის მიღების თაობაზე

განაცხადის წინასწარი შეფასების განყოფილება, შესაბამისი საფუძვლების

არსებობის შემთხვევაში, ახდენს მინიჭებული ქულების კორექტირებას;

ე) ამ პუნქტის „ბ“, „გ“ და „დ“ ქვეპუნქტებით გათვალისწინებული

ღონისძიებების განხორციელების შემდგომ, დეპარტამენტი კომისიას

წარუდგენს განაცხადებს, სრული ინფორმაციითა და დოკუმენტაციით.

კომისია, დეპარტამენტის სოციალურ საკითხთა და განსახლების



13

სამმართველოს საცხოვრებელი ფართის მიღების თაობაზე განაცხადის

წინასწარი შეფასების განყოფილების შეფასებაზე დაყრდნობითა და

კონკრეტულ ობიექტზე არსებული ბინების რაოდენობის

გათვალისწინებით, განსაზღვრავს განაცხადების რაოდენობას, რომელთა

გადამოწმება უნდა განახორციელოს დეპარტამენტის საცხოვრებელი

ფართის მიღების თაობაზე განაცხადის შეფასების მონიტორინგის

სამმართველომ;

ვ) დეპარტამენტის საცხოვრებელი ფართის მიღების თაობაზე განაცხადის

შეფასების მონიტორინგის სამმართველო ახდენს ამ პუნქტის „ე“

ქვეპუნქტის შესაბამისად გადმოცემული საცხოვრებელი ფართის მიღების

თაობაზე განაცხადის, მასზე თანდართული დოკუმენტაციისა და

საცხოვრებელი ფართის მიღების თაობაზე შევსებული კითხვარის

მიხედვით მინიჭებული ქულების გადამოწმებას, დევნილი ოჯახების

საცხოვრებელი პირობებისა და საჭიროებების ადგილზე შესწავლასა და

„გრძელვადიანი საცხოვრებელი ფართით უზუნველყოფის შესახებ“

(დანართი №8) მონიტორინგის ფორმის შედგენას, რომელსაც ხელს აწერენ

მოცემული სამმართველოს შესაბამისი თანამშრომელ(ებ)ი და დევნილი

ოჯახის სრულწლოვანი წევრები. იმ შემთხვევაში, თუ კანონმდებლობის

შესაბამისად, აღნიშნული სამმართველოს მიერ გადამოწმების

საფუძველზე აღმოჩნდა, რომ შევსებულ კითხვარში წარმოდგენილი

ინფორმაცია და დოკუმენტაცია არის არსებითად მცდარი ან/და დევნილი

ოჯახის მიერ მონიტორინგის დროს წარმოდგენილი იქნა დოკუმენტაცია,

რამაც შეიძლება გავლენა იქონიოს მინიჭებულ ქულებზე, აღნიშნულის

თაობაზე ინფორმაცია წარედგინება კომისიას, შესაბამისი

გადაწყვეტილების მიღების მიზნით.

დადგენილი წესის შესაბამისად, დეპარტამენტის სოციალურ საკითხთა და

განსახლების სამმართველოს საცხოვრებელი ფართის მიღების თაობაზე

განაცხადის წინასწარი შეფასების განყოფილება ახდენს, საცხოვრებელი

ფართის მიღების თაობაზე განაცხადის, მასზე თანდართული

დოკუმენტაციის, საცხოვრებელი ფართის მიღების თაობაზე შევსებული

კითხვარის, მოპოვებული მონაცემების საფუძველზე, თითოეული

დევნილი ოჯახის მდგომარეობის შეფასებას კრიტერიუმებისა და

საცხოვრებელი ფართის სტანდარტების მეშვეობით.

"საქართველოს ოკუპირებული ტერიტორიებიდან იძულებით

გადაადგილებულ პირთა - დევნილთა შესახებ" საქართველოს კანონის მე-4

მუხლის "ო" ქვეპუნქტის თანახმად, დევნილის გრძელვადიანი

საცხოვრებლით უზრუნველყოფა გულისხმობს, დევნილის სტატუსიდან

გამომდინარე, დევნილი ოჯახის განსახლების მიზნით მისთვის

სახელმწიფო ან ადგილობრივი თვითმმართველობის ორგანოების,

საერთაშორისო, დონორი ან ადგილობრივი ორგანიზაციების, ფიზიკური ან

კერძო სამართლის იურიდიული პირების მიერ საცხოვრებელი ფართობის

საკუთრებაში გადაცემას ან სანაცვლოდ მისი სათანადო ფულადი ან სხვა

სახის დახმარებით უზრუნველყოფას.

დევნილთა გრძელვადიანი საცხოვრებელი ფართით უზრუნველყოფის

წესის მე-3 მუხლის პირველი პუნქტის თანახმად, დევნილთა

გრძელვადიანი საცხოვრებელი ფართით უზრუნველყოფის პროცესში,

კონკრეტული დევნილი ოჯახისათვის საცხოვრებელი ფართის

შეთავაზებაზე, მიღებული განცხადებების განხილვასა და

გადაწყვეტილების მიღებაზე პასუხისმგებელია ამ ბრძანების მე-5 პუნქტით

შექმნილი დევნილთა საკითხების შემსწავლელი კომისია. ამავე ბრძანების

მე-3 მუხლის მე-2 პუნქტის შესაბამისად, დევნილთა მიმართ სახელმწიფო

სტრატეგიისა და მისი განხორციელების სამოქმედო გეგმის შესაბამისად

შემუშავებული დევნილთა გრძელვადიანი საცხვრებლი ფართით

უზრუნველყოფის ღონისძიებების პროექტები მხოლოდ ეტაპობრივად

ქმნის დევნილი ოჯახებისათვის გრძელვადიანი საცხოვრებელი ფართით

უზრუნველყოფისათვის კონკრეტული შეთავაზების შესაძლებლობას,

ხოლო ბრძანების მე-3 მუხლის მე-7 პუნქტის "ვ" ქვეპუნქტის მიხედვით,

დეპარტამენტის საცხოვრებელი ფართის მიღების თაობაზე განაცხადის

შეფასების მონიტორინგის სამმართველო ახდენს ამ პუნქტის „ე“

ქვეპუნქტის შესაბამისად გადმოცემული საცხოვრებელი ფართის მიღების

თაობაზე განაცხადის, მასზე თანდართული დოკუმენტაციისა და

საცხოვრებელი ფართის მიღების თაობაზე შევსებული კითხვარის

მიხედვით მინიჭებული ქულების გადამოწმებას, დევნილი ოჯახების

საცხოვრებელი პირობებისა და საჭიროებების ადგილზე შესწავლასა და

„გრძელვადიანი საცხოვრებელი ფართით უზუნველყოფის შესახებ“

(დანართი №8) მონიტორინგის ფორმის შედგენას, რომელსაც ხელს აწერენ

მოცემული სამმართველოს შესაბამისი თანამშრომელ(ებ)ი და დევნილი

ოჯახის სრულწლოვანი წევრები. იმ შემთხვევაში, თუ კანონმდებლობის

შესაბამისად, აღნიშნული სამმართველოს მიერ გადამოწმების

საფუძველზე აღმოჩნდა, რომ შევსებულ კითხვარში წარმოდგენილი

ინფორმაცია და დოკუმენტაცია არის არსებითად მცდარი ან/და დევნილი

ოჯახის მიერ მონიტორინგის დროს წარმოდგენილი იქნა დოკუმენტაცია,

რამაც შეიძლება გავლენა იქონიოს მინიჭებულ ქულებზე, აღნიშნულის

თაობაზე ინფორმაცია წარედგინება კომისიას, შესაბამისი

გადაწყვეტილების მიღების მიზნით.

დევნილთა გრძელვადიანი საცხოვრებელი ფართით უზრუნველყოფის

წესის მე-4 მუხლის მე-8 პუნქტის „ა“ ქვეპუნქტის თანახმად -

გრძელვადიანი საცხოვრებელი ფართით უზრუნველყოფის პროექტების

შესაბამისად დევნილთა გრძელვადიანი საცხოვრებელი ფართით

უზრუნველყოფის ღონისძიების განხროციელებისას, დევნილთა

საკითხების შემსწავლელი კომისია უფლებამოსილია პრიორიტეტი

მიანიჭოს და კრიტერიუმების გარაშე განიხილოს ნგრევადი და

სიცოცხლისათვის და ჯანმრთელობისათვის მომეტებული საფრთხის

შემცველ მართლზომიერ მფლობელაში გადაცემულ საცხოვრებელ

ფართობში მცხოვრებ დევნილი ოჯახების გრძელვადიანი საცხოვრებელი

ფართით უზრუნველყოფა. ამგვარი ობიექტების მდგომარეობა უნდა

დადასტურდეს სამინიტროს ან კონკრეტული კომპაქტურად განსახლების

ობიეტქში მაცხოვრებელი დევნილი ოჯახების დაკვეთით მომზადებული

შესაბამისი საექსპერტო დასკვნით.

აპელანტის განმარტებით, როგორც კანონის ზემოაღნიშნული დანაწესი

ცხადყოფს, კომისია უფლებამოსილია განიხილოს ნგრევადი და

სიცოცხლისათვის და ჯანმრთელობისათვის მომეტებული საფრთხის

შემცველ მართლზომიერ მფლობელაში გადაცემულ საცხოვრებელ

ფართობში მცხოვრებ დევნილი ოჯახების გრძელვადიანი საცხოვრებელი

ფართით უზრუნველყოფა, რაც გულისხმობს, რომ ამ დევნილი ოჯახების

განსახლების საკითხი განხილული უნდა იქნას კომისიის მიერ,

განხორციელდეს ფაქტობრივად მცხოვრები დევნილი ოჯახების აღწერა და

ამის შემდგომ საცხოვრებელი ფართებით უზრუნველყოფა.

აპელანტი არ ეთანხმება პირველი ინსტანციის სასამართლოს მსჯელობას,

რომელმაც დადგენილად მიიჩნია ე-–-----------–--------ს ოჯახის

ზემოაღნიშნულ საცხოვრებელ მისამართზე ცხოვრების ფაქტი და ამის

საფუძველზე, სამინისტროს დააკისრა მოწინააღმდეგე მხარის

გრძელვადიანი საცხოვრებელი ფართით უზრუნველყოფა.

პირველი ინსტანციის სასამართლოს მიერ უგულვებელყოფილი იქნა

საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2013

წლის 09 აგვისტოს N320 ბრძანების მიზნობრიობა და ამავე წესის მე-4

მუხლის მე-8 პუნქტით დადგენილი პროცედურები.

საქართველოს ზოგადი ადმინისტრაციული კოდექსის მე-60 პრიმა მუხლის

1-ლი ნაწილის მიხედვით, ადმინისტრაციულ-სამართლებრივი აქტი

ბათილია, თუ იგი ეწინააღმდეგება კანონს ან არსებითად დარღვეულია

მისი მომზადების ან გამოცემის კანონმდებლობით დადგენილი სხვა

მოთხოვნები, ხოლო ამავე მუხლის მე-2 ნაწილის თანახმად,

ადმინისტრაციულ-სამართლებრივი აქტის მომზადების ან გამოცემის წესის

არსებით დარღვევად ჩაითვლება ადმინისტრაციულ-სამართლებრივი აქტის

გამოცემა ამ კოდექსის 32-ე ან 34-ე მუხლით გათვალისწინებული წესის

დარღვევით ჩატარებულ სხდომაზე ან კანონით გათვალისწინებული

ადმინისტრაციული წარმოების სახის დარღვევით, ანდა კანონის ისეთი

დარღვევა, რომლის არარსებობის შემთხვევაში მოცემულ საკითხზე

მიღებული იქნებოდა სხვაგვარი გადაწყვეტილება.

საქართველოს ზოგადი ადმინისტრაციული კოდექსის 96-ე მუხლის 1-ლი და

მე-2 ნაწილების ნაწილის დანაწესებიდან გამომდინარე,

ადმინისტრაციული ორგანო ვალდებულია ადმინისტრაციული

წარმოებისას გამოიკვლიოს საქმისათვის მნიშვნელობის მქონე ყველა

გარემოება და გადაწყვეტილება მიიღოს ამ გარემოებათა შეფასებისა და

ურთიერთშეჯერების საფუძველზე; დაუშვებელია, ინდივიდუალური

ადმინისტრაციულ-სამართლებრივი აქტის გამოცემას საფუძვლად დაედოს

ისეთი გარემოება ან ფაქტი, რომელიც კანონით დადგენილი წესით არ არის

გამოკვლეული ადმინისტრაციული ორგანოს მიერ.

საქართველოს ზოგადი ადმინისტრაციული კოდექსის 53-ე მუხლის

პირველი, მე-2, მე-4 და მე-5 ნაწილების თანახმად, "1. წერილობითი

ფორმით გამოცემული ინდივიდუალური ადმინისტრაციულ-

სამართლებრივი აქტი უნდა შეიცავდეს წერილობით დასაბუთებას. 2.

დასაბუთება წინ უძღვის ადმინისტრაციულ-სამართლებრივი აქტის

სარეზოლუციო ნაწილს. 4. თუ ადმინისტრაციული ორგანო

ადმინისტრაციულ-სამართლებრივი აქტის გამოცემისას მოქმედებდა

დისკრეციული უფლებამოსილების ფარგლებში, წერილობით

დასაბუთებაში მიეთითება ყველა ის ფაქტობრივი გარემოება, რომელსაც

არსებითი მნიშვნელობა ჰქონდა ადმინისტრაციულ-სამართლებრივი აქტის

გამოცემისას. 5. ადმინისტრაციული ორგანო უფლებამოსილი არ არის

თავისი გადაწყვეტილება დააფუძნოს იმ გარემოებებზე, ფაქტებზე,

მტკიცებულებებზე ან არგუმენტებზე, რომლებიც არ იქნა გამოკვლეული და

შესწავლილი ადმინისტრაციული წარმოების დროს". ადმინისტრაციული

წარმოებისას, ადმინისტრაციული ორგანოს მიერ ადგილი არ ჰქონია

კანონის დარღვევას, რასაც შედეგად სხვაგვარი გადაწყვეტილების მიღება

შეეძლო გამოეწვია.

ყოველივე ზემოაღნიშნულიდან გამომდინარე, აპელანტს მიაჩნია, რომ

უნდა გაუქმდეს თბილისის საქალაქო სასამართლოს ადმინისტრაციულ

საქმეთა კოლეგიის 2017 წლის 30 მაისის გადაწყვეტილება და საქმეზე

მიღებული იქნეს ახალი გადაწყვეტილება, რომლითაც არ

დაკმაყოფილდება სასარჩელო მოთხოვნები სრულად.

4. გასაჩივრებული გადაწყვეტილების უცვლელად დატოვების

დასაბუთება:

4.1. საქართველოს ადმინისტრაციული საპროცესო კოდექსის პირველი

მუხლის მე-2 ნაწილის თანახმად, თუ ამ კოდექსით სხვა რამ არ არის

დადგენილი, ადმინისტრაციულ სამართალწარმოებაში გამოიყენება

საქართველოს სამოქალაქო საპროცესო კოდექსის დებულებანი.

4.2. საქართველოს სამოქალაქო საპროცესო კოდექსის 377-ე მუხლის

პირველი ნაწილის თანახმად, სააპელაციო სასამართლო ამოწმებს

გადაწყვეტილებას სააპელაციო საჩივრის ფარგლებში, ფაქტობრივი და

სამართლებრივი თვალსაზრისით. ამავე მუხლის მე-2 ნაწილის თანახმად,

სამართლებრივი თვალსაზრისით შემოწმებისას, სასამართლო

ხელმძღვანელობს სამოქალაქო საპროცესო კოდექსის 393-ე და 394-ე

მუხლების მოთხოვნებით.

4.3. საქართველოს სამოქალაქო საპროცესო კოდექსის 382-ე მუხლის მე-2

ნაწილის თანახმად, სააპელაციო სასამართლოს შეუძლია გაიზიაროს

პირველი ინსტანციის სასამართლოს მიერ მტკიცებულებათა გამოკვლევის

შედეგები მთლიანად ან ნაწილობრივ. საქართველოს სამოქალაქო

საპროცესო კოდექსის 390-ე მუხლის მე-3 ნაწილის ,,გ” ქვეპუნქტის

მიხედვით, სააპელაციო სასამართლოს განჩინება აღწერილობითი და

სამოტივაციო ნაწილების ნაცვლად უნდა შეიცავდეს მოკლე დასაბუთებას

გასაჩივრებული გადაწყვეტილების გაუქმების ან უცვლელად დატოვების

შესახებ. თუ სააპელაციო სასამართლო ეთანხმება პირველი ინსტანციის

სასამართლოს შეფასებასა და დასკვნებს, საქმის ფაქტობრივ ან/და

სამართლებრივ საკითხებთან დაკავშირებით, მაშინ დასაბუთება იცვლება

მათზე მითითებით.

ფაქტობრივი დასაბუთება

4.4. ე-–-----------–-------- არის საქართველოს ოკუპირებული ტერიტორიიდან

იძულებით გადაადგილებული პირი - დევნილი, რომელზეც გაცემულია

იძულებით გადაადგილებული პირის - დევნილის მოწმობა. ე-–-----------–------

--ს ოჯახი, (რეგისტრაციის ნომერი №0--------) მონაცემთა ბაზის მიხედვით,

დევნილად რეგისტრირებულია ქ. თ---–--–-------------------------------------–-------------

----ში.

4.5. ე-–-----------–--------მ 2016 წლის 15 აპრილს შეავსო განაცხადი

საცხოვრებელი ფართის მიღების თაობაზე ქ. თ---–--–- მდებარე ობიექტზე.

სამინისტრომ ე-–-----------–--------ს დევნილ ოჯახს, კრიტერიუმების

გათვალისწინებით, წინასწარი შეფასებით მიანიჭა 6.5. ქულა, მათ შორის,

სოციალურ კრიტერიუმში - 3.5 ქულა (ქირა - 1.5 ქულა, სიღარიბის

მაჩვენებელი - 2 ქულა), მძიმე საცხოვრებელი პირობები არ შეესაბამება

მინიმალურ საცხოვრებელ პირობებს - 3 ქულა.

4.6. ე-–-----------–--------მ, 2016 წლის 8 ივლისს და 14 ივლისს, მინიჭებული

ქულების კორექტირებისა და მისი ოჯახის შესაბამისი ფართით

დაკმაყოფილების შესახებ განცხადებებით მიმართა საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტროს. განმცხადებელი

უთითებდა ოჯახის მფლობელობაში გადაცემულ ფართში არსებულ მძიმე

სოციალურ-საყოფაცხოვრებო პირობებზე. ასევე, დამატებით წარადგინა

მეუღლის ორსულობის დამადასტურებელი ცნობა - 01.10.2016წ. ორსულის

გასინჯვის ფურცელი, ამონაწერი სოციალურად დაუცველი ოჯახების

მონაცემთა ერთიანი ბაზიდან, საქართველოს თავდაცვის სამინისტრო

შეიარაღებული ძალების გენერალური შტაბის მიერ გაცემული ცნობა№0--
---.

4.7. დადგენილია, რომ სსიპ ლევან სამხარაულის სახელობის სასამართლო

ექსპერტიზის ეროვნული ბიუროს მიერ 2----–-–------------------ მომზადდა №0---

----- დასკვნა, რომლითაც ირკვევა, რომ ქ. თ---–--–----------------------------ში

მდებარე ორსართულიანი №2 კორპუსის ტექნიკური მდგომარეობა მწვავე

ავარიულია. შენობის ძირითადი კონსტრუქციების საერთო ფიზიკური

ცვეთა აღემატება 70%-ს და არსებული სახით შენობის ექსპულატაცია

დაუშვებლად არის მიჩნეული.

4.8. ე-–-----------–--------მ 2016 წლის 10 ოქტომბერს სსიპ ლევან სამხარაულის

სახელობის სასამართლო ექსპერტიზის ეროვნული ბიუროს მიერ

მომზადებული საექსპერტო დასკვნის გადაცემისა და გრძელვადიანი

საცხოვრებელი ფართის მიღების შესახებ განაცხადის ქულათა ჯამის

კორექტირების განცხადებით მიმართა საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა სამინისტროს.

ე-–-----------–--------ს, ზემოაღნიშნული განცხადების პასუხად, სამინისტროს

2016 წლის 08 ნოემბრის №0------------- წერილით ეცნობა, რომ სოციალური

მომსახურების სააგენტოს მიერ მინიჭებული ქულათა რაოდენობა

შეადგენს 2 (ორი) ქულას, ხოლო მეუღლის ორსულობის თაობაზე

წარდგენილ დოკუმენტთან დაკავშირებით, განმცხადებელს განემარტა,

რომ დევნილთა გრძელვადიანი საცხოვრებელი ფართით

უზრუნველყოფის კრიტერიუმები არ ითვალისწინებს ამ ფაქტის გამო

დამატებით ქულის მინიჭებას. საქართველოს თავდაცვის სამინისტროს

შეიარაღებული ძალების გენერალური შტაბის მიერ გაცემულ ცნობასთან

და აფხაზეთის სამხედრო პოლიციის სამმართველოდან ამონაწერთან

დაკავშირებით განმცხადებელს განემარტა, რომ კრიტერიუმში ,,ომის

ვეტერანი/ვეტერანები“ ქულის მინიჭება ხდება ვეტერანთა საქმეების

დეპარტამენტის მიერ, შესაბამისი საიდენტიფიკაციო ნომრით

გაცემული ომის ვეტერანის მოწმობის წარდგენის საფუძველზე. ამავე

წერილით განმცხადებელს გადაეგზავნა სსიპ ლევან სამხარაულის

სახელობის სასამართლო ექსპერტიზის ეროვნული ბიუროს საექსპერტო

დასკვნის ასლი.

4.9. ე-–-----------–--------მ 2016 წლის 14 ნოემბერს საცხოვრებელი ფართით

დაკმაყოფილების შესახებ განცხადებით მიმართა საქართველოს

ოკუპირებული ტერიტორიებიდან იძულებით გადაადგილებულ პირთა

განსახლებისა და ლტოლვილთა სამინისტროს. სამინისტროს 2016 წლის 14

დეკემბრის №0------------- ადმინისტრაციულ-სამართლებრივი აქტით

განმცხადებელს ეცნობა, რომ დევნილთა გრძელვადიანი განსახლების

წესის საფუძველზე, კრიტერიუმების გათვალისწინებით და მისი ოჯახის

მიერ წარდგენილი ინფორმაციის შესაბამისად, მიენიჭა 6.5 ქულა, მათ

შორის, ქირა - 1.5 ქულა, სიღარიბის მაჩვენებელი - 2 ქულა, მძიმე

საცხოვრებელი პირობები - 3 ქულა. ასევე, განემარტა, რომ მისი ოჯახის

გრძელვადიანი საცხოვრებელი ფართით დაკმაყოფილების საკითხი

განიხილებოდა შემდეგ ეტაპზე.

4.10. საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა სამინისტროს

დევნილთა საკითხების შემსწავლელი კომისიის 2016 წლის 05 დეკემბრის

№1-- ოქმით დგინდება, რომ კომისიამ საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა მინისტრის 2013 წლის 09 აგვისტოს №320 ბრძანებით

დამტკიცებული დევნილთა გრძელვადიანი განსახლების წესის

შესაბამისად, განიხილა ქ. თ---–--–- შევსებული განცხადების საფუძველზე

მინიჭებული ქულების, ასევე, სსიპ ლევან სამხარაულის სახელობის

სასამართლო ექსპერტიზის ეროვნული ბიუროს მიერ მომზადებული

დასკვნების საფუძველზე, განიხილა ქ. თ---–--–-, ყველაზე მწვავე ავარიულ

მდგომარეობაში მყოფი 10 ნგრევადი ობიექტიდან დევნილ ოჯახთა

გრძელვადიანი განსახლების საკითხი.

დადგენილია, რომ კომისიაზე გატანილ 10 ნგრევად ობიექტში არ

შედიოდა ქ. თ---–--–----------------------------ში მდებარე ორსართულიანი №2

კორპუსი.

ასევე დადგენილია, რომ დევნილთას საკითხების შემსწავლელმა

კომისიამ, გრძელვადიანი საცხოვრებელი ფართებით დაკმაყოფილებაზე

არასაკმარისი ქულის გამო უარი უთხრა: 1.იმ დევნილ ოჯახებს,

რომლებსაც, ოჯახის წევრთა სულადობის გათვალისწინებით,

ეკუთვნოდათ ერთოთახიანი ბინა და წინასწარი შეფასებით მიენიჭათ 6 და

ნაკლები ქულა; 2. იმ დევნილ ოჯახებს, რომლებსაც, ოჯახის წევრთა

სულადობის გათვალისწინებით, ეკუთვნოდათ ოროთახიანი ბინა და

წინასწარი შეფასებით მიენიჭათ 8,5 და ნაკლები ქულა; 3. იმ დევნილ

ოჯახებს, რომლებსაც, ოჯახის წევრთა სულადობის გათვალისწინებით,

ეკუთვნოდათ სამოთახიანი ბინა და წინასწარი შეფასებით მიენიჭათ 6 და

ნაკლები ქულა; 4. იმ დევნილ ოჯახებს, რომლებსაც, ოჯახის წევრთა

სულადობის გათვალისწინებით, ეკუთვნოდათ ოთხოთახიანი ბინა და

წინასწარი შეფასებით მიენიჭათ 6 და ნაკლები ქულა.

სამართლებრივი დასაბუთება

4.1-. სააპელაციო სასამართლო იზიარებს პირველი ინსტანციის

სასამართლოს დასკვნებს საქმის სამართლებრივ საკითხებთან

დაკავშირებით; მიიჩნევს, რომ პირველი ინსტანციის სასამართლომ

სამართლებრივი თვალსაზრისით სწორად შეაფასა საქმესთან

დაკავშირებული ფაქტობრივი გარემოებები; თავის მხრივ, აპელანტმა

სააპელაციო საჩივრში ვერ გააქარწყლა პირველი ინსტანციის სასამართლოს

მიერ გაკეთებული სამართლებრივი დასკვნები, ვერ მიუთითა და ვერ

წარმოადგინა ისეთი არგუმენტები, რომლებზე დაყრდნობითაც

შესაძლებელი იქნებოდა საქმეზე დადგენილი ფაქტების სხვაგვარი

სამართლებრივი შეფასება.

4.12. საქართველოს ზოგადი ადმინისტრაციული კოდექსის მე-601 მუხლის

პირველი ნაწილის თანახმად, ადმინისტრაციულ-სამართებრივი აქტი

ბათილია, თუ იგი ეწინააღმდეგება კანონს ან არსებითად დარღვეულია

მისი მომზადების ან გამოცემის კანონმდებლობით დადგენილი სხვა

მოთხოვნები. ამავე მუხლის მეორე ნაწილის შესაბამისად,

ადმინისტრაციულ-სამართლებრივი აქტის მომზადებისა ან გამოცემის

წესის არსებით დარვევად ჩაითვლება ადმინისტრაციულ-სამართლებრივი

აქტის გამოცემა ამ კოდექსის 32-ე ან 34-ე მუხლით გათვალისწინებული

წესის დარღვევით ჩატარებულ სხდომაზე ან კანონით გათვალისწინებული

ადმინისტრაციული წარმოების სახის დარღვევით, ანდა კანონის ისეთი

დარღვევა, რომლის არარსებობის შემთხვევაში მოცემულ საკითხზე

მიღებული იქნებოდა სხვაგვარი გადაწყვეტილება.

მოცემულ შემთხვევაში დავის საგანია საქართველოს ოკუპირებული

ტერიტორიებიდან იძულებით გადაადგილებულ პირთა განსახლებისა და

ლტოლვილთა სამინისტროს 2----–-–---------------------------------

ადმინისტრაციულ-სამართლებრივი აქტის შესაბამისობა საქართველოს

კანონმდებლობასთან, რომლითაც თ---------------–--------- უარი ეთქვა

გრძელვადიანი საცხოვრებელი ფართით უზრუნველყოფაზე.

4.13. ,,საქართველოს ოკუპირებული ტერიტორიებიდან იძულებით

გადაადგილებულ პირთა - დევნილთა შესახებ” საქართველოს კანონის მე-6

მუხლის პირველი პუნქტის თანახმად, იძულებით გადაადგილებულ პირად

– დევნილად ითვლება საქართველოს მოქალაქე ან საქართველოში

სტატუსის მქონე მოქალაქეობის არმქონე პირი, რომელიც იძულებული

გახდა დაეტოვებინა მუდმივი საცხოვრებელი ადგილი იმ მიზეზით, რომ

უცხო ქვეყნის მიერ ტერიტორიის ოკუპაციის, აგრესიის, შეიარაღებული

კონფლიქტის, საყოველთაო ძალადობის ან/და ადამიანის უფლებების

მასობრივი დარღვევის გამო საფრთხე შეექმნა მის ან მისი ოჯახის წევრის

სიცოცხლეს, ჯანმრთელობას ან თავისუფლებას ან/და ზემოაღნიშნული

მიზეზის გათვალისწინებით შეუძლებელია მისი მუდმივ საცხოვრებელ

ადგილზე დაბრუნება.

მითითებული კანონის მე-4 მუხლის „დ“ პუნქტის თანახმად, დევნილის

რეგისტრაციის ადგილი არის სამინისტროში არსებულ დევნილთა

მონაცემთა ბაზაში აღნიშნული დევნილის საცხოვრებელი ადგილი, სადაც

იგი დევნილობის პერიოდში დარეგისტრირდა, მიუხედავად ამ ადგილის

საკუთრების ფორმისა. ამავე მუხლის „ე“ პუნქტის თანახმად, დევნილის

ფაქტობრივი საცხოვრებელი ადგილი არის დევნილის მიერ დევნილობის

პერიოდში არჩეული საცხოვრებელი ადგილი, სადაც იგი რეგისტრაციის

გარეშე ფაქტობრივად ცხოვრობს. ამავე კანონის მე-13 მუხლის მე-3

პუნქტის თანახმად, საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

სამინისტრო საქართველოს კანონმდებლობის შესაბამისად

უზრუნველყოფს დევნილისათვის ამ კანონით განსაზღვრული უფლებების

განხორციელებას, იღებს ზომებს მისი უსაფრთხო და ღირსეული

ცხოვრებისათვის აუცილებელი სოციალურ-ეკონომიკური პირობების

შესაქმნელად.

4.14. პირველმა ინსტანციის სასამართლომ სწორად მიუთითა საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა მინისტრის 2013 წლის 9 აგვისტოს №320

ბრძანებით დამტკიცებულ დევნილთა საცხოვრებლით უზრუნველყოფის

წესზე, რომელიც ადგენს „საქართველოს ოკუპირებული ტერიტორიებიდან

იძულებით გადაადგილებულ პირთა - დევნილთა შესახებ“ საქართველოს

კანონის მე-3 მუხლის, მე-4 მუხლის „ნ“, „ო“ და „პ“ ქვეპუნქტების, მე-13

მუხლის მე-2 პუნქტისა და საქართველოს მთავრობის 2015 წლის 4

თებერვლის №127 განკარგულებით დამტკიცებული „იძულებით

გადაადგილებულ პირთა – დევნილთა მიმართ 2015-2016 წლებში

სახელმწიფო სტრატეგიის განხორციელების სამოქმედო გეგმის“

შესაბამისად, დევნილთა საცხოვრებლით უზრუნველყოფის

ღონისძიებების განხორციელების წესს.

აღნიშნული წესის პირველი მუხლის მეორე პუნქტის თანახმად, ეს

წესი ეფუძნება „საქართველოს ოკუპირებული ტერიტორიებიდან

იძულებით გადაადგილებულ პირთა - დევნილთა შესახებ“ საქართველოს

კანონს, საქართველოს კანონმდებლობას, გაეროს სახელმძღვანელო

პრინციპებს ქვეყნის შიგნით გადაადგილების შესახებ, საქართველოს

მთავრობის 2007 წლის 2 თებერვლის №47 განკარგულებით დამტკიცებულ

”იძულებით გადაადგილებულ პირთა – დევნილთა მიმართ სახელმწიფო

სტრატეგიასა” და საქართველოს მთავრობის 2015 წლის 4 თებერვლის №127

განკარგულებით დამტკიცებული „იძულებით გადაადგილებულ პირთა –

დევნილთა მიმართ 2015-2016 წლებში სახელმწიფო სტრატეგიის

განხორციელების სამოქმედო გეგმას“.

მითითებული წესის მე-2 მუხლის „ბ“ პუნქტის თანახმად, დევნილთა

გრძელვადიანი საცხოვრებელი ფართით უზრუნველყოფა არის დევნილის

სტატუსიდან გამომდინარე, დევნილი ოჯახისათვის, სახელმწიფო

ორგანოების ან მუნიციპალიტეტების, საერთაშორისო, დონორი ან

ადგილობრივი ორგანიზაციების, ფიზიკური ან კერძო სამართლის

იურიდიული პირების მიერ განსახლების მიზნით, საცხოვრებელი ფართის

საკუთრებაში გადაცემა საქართველოს კანონმდებლობით დადგენილი

წესით. ამავე წესის მე-3 მუხლის პირველი პუნქტის თანახმად, დევნილთა

გრძელვადიანი საცხოვრებელი ფართით უზრუნველყოფის პროცესში,

კონკრეტული დევნილი ოჯახისათვის საცხოვრებელი ფართის

შეთავაზებაზე, მიღებული განცხადებების განხილვასა და

გადაწყვეტილების მიღებაზე პასუხისმგებელია ამ ბრძანების მე-5 პუნქტით

შექმნილი დევნილთა საკითხების შემსწავლელი კომისია.

4.15. პირველი ინსტანციის სასამართლომ ასევე სწორად მიუთითა ამავე

წესის მე-4 მუხლზე, რომლითაც დადგენილია დევნილთა გრძელვადიანი

საცხოვრებელი ფართით უზრუნველყოფის კრიტერიუმები. კერძოდ, მე-4

მუხლის პირველი პუნქტის თანახმად, გრძელვადიანი საცხოვრებელ

ფართით უზრუნველყოფის მიზნით, კონკრეტული საცხოვრებელი ფართის

შეთავაზებისას, კრიტერიუმების საფუძველზე, განისაზღვრება დევნილი

ოჯახების საჭიროებების პრიორიტეტულობა. კრიტერიუმების

გათვალისწინების პროცესის გამარტივების მიზნით, თითოეული

კრიტერიუმი ტოლია გარკვეული რაოდენობის ქულისა, რომლებიც

დევნილი ოჯახის საჭიროების შეფასებისას დაჯამდება. ქულები

მითითებულია კრიტერიუმების პრიორიტეტულობის საჩვენებლად.

დევნილ ოჯახს, რომელიც მეტ ქულას დააგროვებს, ენიჭება პრიორიტეტი.

ამავე მუხლის მე-3 პუნქტის თანახმად, დევნილთა საჭიროებების

პრიორიტეტულობის გათვალისწინებით, განისაზღვრება, თუ კონკრეტული

პროექტის შესაბამისად, გრძელვადიანი საცხოვრებელ ფართით

უზრუნველყოფის მიზნით, რა რიგითობით მოხდება საცხოვრებელი

ფართის შეთავაზება. მე-5 პუნქტის თანახმად კი, დევნილი ოჯახების

გრძელვადიანი საცხოვრებელი ფართით უზრუნველყოფის კრიტერიუმები

განსაზღვრულია ამ ბრძანების მე-3 პუნქტით დამტკიცებული

„საცხოვრებელით ფართით სარგებლობის შესაძლებლობის შეფასების

კრიტერიუმის“ №4 დანართისა და „სოციალური კრიტერიუმის“ №5

დანართის შესაბამისად.

მითითებული მუხლის მე-8 პუნქტის „ა“ ქვეპუნქტის შესაბამისად,

გრძელვადიანი საცხოვრებელი ფართით უზრუნველყოფის პროექტ(ებ)ის

შესაბამისად, დევნილთა გრძელვადიანი საცხოვრებელი ფართით

უზრუნველყოფის ღონისძიების განხორციელებისას, კომისია

უფლებამოსილია პრიორიტეტი მიანიჭოს და ამ მუხლის მე-5 პუნქტში

მოცემული კრიტერიუმების გარეშე განახორციელოს იმ დევნილი ოჯახების

გრძელვადიანი საცხოვრებელი ფართით უზრუნველყოფა, რომლებიც

ცხოვრობენ სიცოცხლისათვის ან ჯანმრთელობისათვის მომეტებული

საფრთხის შემცველ ნგრევად და/ან საცხოვრებლად უვარგის

მართლზომიერ მფლობელობაში გადაცემულ საცხოვრებელ ფართობში

(ყოფილ დევნილთა კომპაქტურად განსახლების ობიექტში). ამგვარი

ობიექტების მდგომარეობა უნდა დასტურდებოდეს სამინისტროს ან

კონკრეტული კომპაქტურად განსახლების ობიექტში მაცხოვრებელი

დევნილი ოჯახების დაკვეთით მომზადებული შესაბამისი საექსპერტო

დასკვნით.

4.16. დადგენილია, რომ მოსარჩელე არის იძულებით გადაადგილებული

პირი - დევნილი, რომელსაც მინიჭებული აქვს დევნილის სტატუსი და

სამოქმედო გეგმიდან გამომდინარე, არ არის დაკმაყოფილებული

საცხოვრებელი ფართით, დევნილთა გრძელვადიანი საცხოვრებელი

ფართით უზრუნველყოფის ღონისძიებების ფარგლებში. შესაბამისად,

აღნიშნული პირისათვის არსებობს, დევნილის სტატუსიდან გამომდინარე,

საცხოვრებელი ფართის საკუთრებაში გადაცემის შესაძლებლობა,

საქართველოს კანონმდებლობით დადგენილი წესით.

ასევე დადგენილია, რომ თ---–--–-, ჭ--------------------. ,-----------–--–--, კორპ. №2-

ში მდებარე ბინა №1- წარმოადგენს მოსარჩელის, როგორც დევნილის

სტატუსის მქონე პირის, დროებითი რეგისტრაციის ადგილს. მხარეთა

შორის, ასევე, სადავო არ არის მოსარჩელის ოჯახის ზემოაღნიშულ

მისამართზე ფაქტობრივად ცხოვრების ფაქტი. სსიპ ლევან სამხარაულის

სახელობის სასამართლო ექსპერტიზის ეროვნული ბიუროს 2016 წლის 29

სექტემბრის №0-------- დასკვნით დგინდება, რომ ქ. თ---–--–---------------------------

-ში მდებარე №2 კორპუსის ტექნიკური მდგომარეობა მწვავე ავარიულია,

შენობის ძირითადი კონსტრუქციების საერთო ფიზიკური ცვეთა

აღემატება 70%-ს და არსებული სახით შენობის ექსპულატაცია

დაუშვებლად არის მიჩნეული.

მოპასუხე ადმინისტრაციული ორგანოს პოზიციის თანახმად, მართალია,

დადგენილ ფაქტობრივ გარემოებას წარმოადგენს მოსარჩელის ოჯახის

მომეტებული საფრთხის შემცველ ობიექტში ცხოვრების ფაქტი, თუმცა

აღნიშნული საფუძვლით მისი საცხოვრებელი ფართით დაკმაყოფილება

ვერ მოხდებოდა, ვინაიდან თ---–--–-, ჭ---------------------ში, ,-----------–--–--,

მდებრე კორპუსი №2 წარმოადგენს დევნილთა კომპაქტური განსახლების

ობიექტს და შესაბამისად, აღნიშნული ობიექტიდან დევნილი ოჯახების

გამოყვანა უნდა განხორციელდეს ერთდროულად, მხოლოდ თ---------------–----

----- ოჯახს ვერ მიენიჭებოდა პრიორიტეტი.

4.17. საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2013

წლის 9 აგვისტოს №320 ბრძანებით დამტკიცებული დევნილთა

საცხოვრებლით უზრუნველყოფის წესის მე-4 მუხლის მე-8 პუნქტი,

რომლითაც კომისია აღიჭურვა დისკრეციული უფლებამოსილებით -

პრიორიტეტი მიანიჭოს და ამ მუხლის მე-5 პუნქტში მოცემული

კრიტერიუმების გარეშე განიხილოს დევნილი ოჯახის გრძელვადიანი

განსახლების საკითხი ამავე მუხლით დადგენილ შემთხვევებში.

დისკრეციული უფლებამოსილების განხორციელების კანონიერებაზე

მსჯელობისას სასამართლომ უნდა გამოიკვლიოს რამდენად

დასაბუთებულია ადმინისტრაციული ორგანოს მიერ საკითხის შერჩეული

გადაწყვეტა, რაც თავის მხრივ, უნდა ეფუძნებოდეს საქმეზე ფაქტების

ობიექტურ გამოკვლევა-დადგენა-შეფასებას. სასამართლო ამოწმებს არა

შერჩეული გადაწყვეტილების მიზანშეწონილობას, არამედ მის

კანონიერება-დასაბუთებულობას, ადმინისტრაციულმა ორგანომ უნდა

დაასაბუთოს, რომ მიღებული გადაწყვეტილება ყველაზე მისაღები იყო

არსებული შესაძლებლობებიდან.

პირველი ინსტანციის სასამართლოს ასევე სწორად მიუთითა, რომ

მოპასუხის პოზიცია შესაძლოა გამართლებული ყოფილიყო იმ

შემთხვევაში, თუ თავად სამინისტრო მოახდენდა ნგრევადი ობიექტიდან

გარკვეული ოჯახების ფართით უზრუნველყოფის საკითხის ინიცირებას.

მოცემულ შემთხვევაში კი საკითხი ინიცირებული იყო მოსარჩელის მიერ,

მოსარჩელემ მიმართა სამინისტროს განცხადებით და მოითხოვა,

სიცოცხლისათვის საშიშ ობიექტში ცხოვრების გამო, საცხოვრებელი

ფართით დაკმაყოფილება. შესაბამისად, იმ პირობებში, როდესაც

დადასტურებულია მოსარჩელის ოჯახის ცხოვრება სიცოცხლისათვის ან

ჯანმრთელობისათვის მომეტებული საფრთხის შემცველ ნგრევად

ობიექტში, ასევე, საკითხი ინიცირებულია დევნილი ოჯახის მიერ,

სამინისტროს მითითება მხოლოდ იმ გარემოებაზე, რომ კომპაქტური

განსახლების ნგრევად ობიექტში მცხოვრები დევინილი ოჯახების ფართით

დაკმაყოფილება უნდა განხორციელდეს ერთდროულად, ვერ იქნება

მიჩნეულია საკმარის დასაბუთებად იმისა, რომ მიღებული

გადაწყვეტილება ყველაზე მისაღები იყო არსებული შესაძლებლობებიდან.

მოპასუხეს პრიორიტეტი უნდა მიენიჭებინა ე-–-----------–--------ს დევნილი

ოჯახისათვის და უზრუნველეყო მათი გრძელვადიანი საცხოვრებელი

ფართით დაკმაყოფილება, ვინაიდან ოჯახი ფაქტობრივად ცხოვრობს

რეგისტრაციის ადგილზე, მომეტებული საფრთხის შემცველ ობიექტში და

სხვა თავშესაფრის არქონის გამო საჭიროებს განსახლებას.

4.18. ამდენად, ბათილად უნდა იქნას ცნობილი საქართველოს

ოკუპირებული ტერიტორიებიდან იძულებით გადაადგილებულ პირთა

განსახლებისა და ლტოლვილთა სამინისტროს 2016 წლის 14 დეკემბრის

N0------------- ადმინისტრაციულ-სამართლებრივი აქტი და საქართველოს

ოკუპირებული ტერიტორიებიდან იძულებით გადაადგილებულ პირთა

განსახლებისა და ლტოლვილთა სამინისტროს უნდა დაევალოს ახალი

ადმინისტრაციულ-სამართლებრივი აქტის გამოცემა ე-–-----------–--------ს

ოჯახის გრძელვადიანი საცხოვრებელი ფართით უზრუნველყოფის

შესახებ.

5. შემაჯამებელი სასამართლოდასკვნა

ზემოაღნიშნული გარემოებების ანალიზის საფუძველზე სააპელაციო

პალატას მიაჩნია, რომ სააპელაციო საჩივრით ვერ იქნა გაბათილებული

თბილისის საქალაქო სასამართლოს ადმინისტრაციულ საქმეთა კოლეგიის

გადაწყვეტილება სარჩელის დაკმაყოფილების თაობაზე. პირველი

ინსტანციის სასამართლომ არსებითად სწორად გადაწყვიტა სადავო

საკითხი, რის გამოც არ არსებობს სააპელაციო საჩივრის დაკმაყოფილებისა

და გასაჩივრებული გადაწყვეტილების გაუქმების საქართველოს

სამოქალაქო საპროცესო კოდექსის 393-ე და 394-ე მუხლებით

გათვალისწინებულ პროცესუალურ-სამართლებრივი საფუძვლები.

შესაბამისად, უცვლელად უნდა დარჩეს მოცემულ საქმეზე თბილისის

საქალაქო სასამართლოს ადმინისტრაციულ საქმეთა კოლეგიის 2017 წლის

30 მაისის გადაწყვეტილება.

6. საპროცესო ხარჯები

აპელანტი - საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა სამინისტრო

,,სახელმწიფო ბაჟის შესახებ“ საქართველოს კანონის მე-5 მუხლის

პირველი ნაწილის ,,უ“ ქვეპუნქტის თანახმად, გათავისუფლებულია

სახელმწიფო ბაჟის გადახდისაგან.

ს ა რ ე ზ ოლ უ ც ი ო ნ ა წ ი ლ ი

იხელმძღვანელა რა საქართველოს ადმინისტრაციული საპროცესო

კოდექსის პირველი, მე-12, მე-13, საქართველოს სამოქალაქო საპროცესო

კოდექსის 257-ე, 372-ე, 386-ე, 390-ე, 391-ე, 395-ე, 397-ე მუხლებით

თბილისის სააპელაციო სასამართლოს ადმინისტრაციულ

საქმეთა პალატამ

დ ა ა დ გ ი ნ ა:

1. საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა სამინისტროს

სააპელაციო საჩივრი არ დაკმაყოფილდეს;

2. უცვლელად დარჩეს თბილისის საქალაქო სასამართლოს

ადმინისტრაციულ საქმეთა კოლეგიის 2017 წლის 30 მაისის

გადაწყვეტილება;

3. განჩინება შეიძლება გასაჩივრდეს საკასაციო საჩივრით საქართველოს

უზენაესი სასამართლოს ადმინისტრაციულ საქმეთა პალატაში (თბილისი,

ძმები ზუბალაშვილების ქ. №32) თბილისის სააპელაციო სასამართლოს

ადმინისტრაციულ საქმეთა პალატის მეშვეობით (თბილისი, გრ. რობაქიძის

გამზ. №7ა) მხარეთათვის დასაბუთებული განჩინების ასლის ჩაბარებიდან

21 (ოცდაერთი) დღის ვადაში.

მოსამართლე გიორგი ტყავაძე


